Врз основа на член 29 став (4) од Законот за средното образование („Службен весник на Република Македонија“ бр. 44/95, 24/96, 34/96, 35/97, 82/99, 29/02, 40/03, 42/03, 67/04, 55/05, 113/05, 35/06, 30/07, 49/07, 81/08, 92/08, 33/10, 116/10, 156/10, 18/11, 42/11, 51/11, 6/12, 100/12, 24/13, 41/14, 116/14, 135/14, 10/15, 98/15, 145/15, 30/16, 127/16, 67/17 и 64/18 и „Службен весник на Република Северна Македонија“ бр. 229/20, 78/25 и 132/25), министерот за образование и наука донесе

ПРАВИЛНИК 
ЗА СОДРЖИНАТА НА ГОДИШНАТА ПРОГРАМА ЗА РАБОТА НА СРЕДНОТО УЧИЛИШТЕ
I.ОПШТИ ОДРЕДБИ
Член 1
Со  овој  правилник  се  утврдува  содржината  на  годишната  програма  за  работа  на  средното училиште.

Член 2
Годишната програма ја одразува мисијата и визијата на училиштето и обезбедува систематско планирање на активностите и ресурсите за тековната учебна година и истата се изготвува врз основ на Развојната програма за работа на средното училиште. 
Член 3
Годишната програма ги опфаќа сите аспекти на воспитно-образовниот, организацискиот, административниот и стручниот процес, согласно видот на образованието (гимназиско, стручно или уметничко).
II.СОДРЖИНА НА ГОДИШНАТА ПРОГРАМА ЗА РАБОТА НА СРЕДНОТО УЧИЛИШТЕ
Член 4
Годишната програма за работа на средното училиште на насловната страна содржи: лого и грб на средното училиште, наслов „Годишна програма на средното училиште ________________________, место и општина, за учебната ____________________ година“, фотографија на училиштето и датум на донесување.

На втората страница се содржи преамбулата, а на третата страница воведот на годишната програма за работа на средното училиште.

Во натамошниот текст на правилникот се содржат поглавјата во годишната програма за работа на средното училиште:

1. Општи податоци за средното училиште:
· Табела со општи податоци,
· Органи на управување, стручни органи и ученичко организирање во средното училиште и
· Вид на образование застапено во училиштето.
2. Услови за работа во средното училиште:
· Мапа на средното училиште,
· Податоци за училишниот простор,
· Специјализирани кабинети, работилници,лаборатории, реална/и училишна/и компанија/компании, студија (во зависност од видот на образование застапено во училиштето),
· Опрема и наставни средства согласно нормативите и стандардите за средно образование,
· Податоци за училишната библиотека и
· План за одржување, адаптација и опремување.
3. Податоци за вработените и учениците:
· Податоци за сите категории на вработени,
· Ангажирани образовни медијатори (доколку има),
· Податоци за ангажирани образовни асистенти (доколку има), 
· Податоци за учениците во средното училиште и
· Податоци за компании со кои училиштето има потпишано меморандум за соработка.

4. Материјално-финансиско работење на средното училиштето

5. Мисија и визија

6. Претходни искуства и постигнувања

7. Подрачја на промени, приоритети и цели:
· План за евалуација на акциските планови.
8.  Програми и организација на работата во средното училиште:
· Календар за организацијата и  работата во средното училиште,
· Распоред на наставата и часовите, 

· Работа во смени (ако се реализира  во смени во училиштето),
· Јазик/јазици на кој/и се изведува наставата,
· Практично образование - учење преку работа кај работодавач и феријална практика (за стручно образование),
· Уметнички вежби, продукција и настани (за уметничко образование),
· Странски јазици што се изучуваат во средното училиште,
· Изборна настава,
· Слободни изборни предмети/Содржини програмирани од училиштето,
· Дополнителна настава,
· Додатна настава,
· Работа со надарени и талентирани ученици,
· Работа со ученици со попречености
· План на образовниот медијатор,
· План на координаторот за практично образование,

· План на образованиот асистент и
· План на кариерниот советник и тимот на кариерно советување.
9. Воннаставни активности:
· Училишни спортски клубови,
· Ученички акции и волонтерство и
· Драмски, музички, ликовни и други настани.
10. Ученичко организирање и учество

11. Вонучилишни активности:
· Училишни екскурзии и
· Учество на ученици во други активности
12. Натпревари и учество на ученици

13. Унапредување на мултикултурализмот/интеркуртуларизмот и меѓуетничката  интеграција

14. Проекти што се реализираат во средното училиште

15. Поддршка на учениците:
· Следење на постигнувања и
· Промоција на добросостојба на учениците, заштита од насилство, од злоупотреба и запуштање, спречување дискриминација.
· 16. Оценување:
· Видови оценување и календар на оценување,
· Тим за следење, анализа и поддршка,
· Стручни посети и
· Самоевалуација на училиштето.
17. Безбедност во училиштето

18. Грижа за здравјето:
· Хигиена во училиштето,
· Систематски здравствени прегледи и
-   Вакцинирање. 
19. Училишна клима:
· Дисциплина,
· Естетско и функционално уредување на просторот во училиштето,
· Етички кодекси и
· Однос меѓу сите структури во училиштето.
20. Професионален развој на воспитно – образовниот кадар:
· Детектирање на потреби и приоритети,
· Активности за професионален развој,
· Личен професионален развој,
· Хоризонтално учење и
· Кариерен развој.

21.  Соработка на средното училиште со родителите/старателите:
· Вклученост на родителите/старателите во животот и работата на училиштето,
· Вклученост на родителите/старателите во процесот на учење и воннаставните активности и
· Едукација на родителите/старателите.  

22. Комуникација со јавноста и промоција на средното училиште

23. Следење на имплементацијата на годишната програма за работа на средното училиште

24. Евалуација на годишната програма за работа на средното училиште

25. Заклучок

26. Комисија за изработка на годишната програма за работа на средното училиште

27. Користена литература и документи

Последната страница содржи: место за печат, датум и потпис на директорот и потпис на претседателот на училишниот одбор.

Содржината на годишната програма за работа се прилагодува според видот на средното училиште (гимназиско, стручно или уметничко), во согласност со специфичностите на наставниот процес, образовните профили, практичната настава, воспитните цели и потребите на учениците.

Член 5
Годишната програма за работа на средното училиште се води на образец со А4 формат, кој е даден во Прилог и е составен дел на овој правилник.

III.НАЧИН НА ИЗРАБОТКА И ДОНЕСУВАЊЕ НА ГОДИШНАТА ПРОГРАМА ЗА РАБОТА НА СРЕДНОТО УЧИЛИШТЕ
Член 6
Директорот на училиштето формира Комисија за изготвување на годишната програма за работа на средното училиште (во натамошниот текст: Комисија), која во зависност од бројот на паралелките во училиштето и јазикот, односно јазиците на кој/и се изведува наставата, а за стручните училишта во зависност и од бројот на секторите застапени во училиштето,  е составена од најмалку пет члена, и тоа: 

· директорот на училиштето, 

· помошник директорот на училиштето

· претставници од редот на стручните соработници во училиштето, 
· претставници од редот на наставниците

· претставници на учениците

Со Комисијата раководи директорот на средното училиште.
Член 7
Годишната програма за работа содржи цели, приоритети, очекувани резултати, активности, индикатори, реализатори, временска рамка и ресурси за имплементација. Активностите во програмата се во согласност со стратешките цели определени во Развојната програма за работа на средното училиште.

Изработената годишна програма за работа, директорот ја доставува до наставничкиот совет и Советот на родители, на мислење.

Мислењето се доставува во рок од седум дена од денот на добивање на барањето за мислење.

Член 8

Годишната програма за работа на средното училиште ја усвојува училишниот одбор, односно управниот одбор за регионалните центри за стручно образование и обука на предлог на директорот на училиштето, а ја донесува основачот на училиштето.
Училишниот одбор ја доставува годишната програма за работа до основачот најдоцна до 31 август во тековната учебна година.
Член 9

Донесената Годишна програма за работа може да се измени и дополни во текот на учебната година, врз основа на новонастанати потреби или околности, по истата постапка како при донесувањето.
Член 10

Годишната програма за работа се објавува на интернет страницата на училиштето.

IV.ЗАВРШНА ОДРЕДБА
Член 11
Овој правилник влегува во сила наредниот ден од денот на неговото донесување, а ќе започне да се применува од учебната 2026/2027 година.

